Cerdd neu gynghorion yn erbyn medd-dod, i’w chanu ar King’s Farewell neu Ymadawiad y Brenin.

1.

Deffro, ’r Cymro, heb ruso’n brysur, gwrando ychydig ar bechadur,

Myfi addewes dy gynghori, ŵr diweinieth, er daioni;

Dod weddi am ras gan Grist ei hunan i orchfygu medd-dod aflan,

Mae’r ffordd i’r nef ganddo ef, dod lef yn wylofus,

Gochel dario’n bechadurus, swydd un ofer sy’n anafus;

Gweddi ac ympryd, gwybydd heddiw, sy’n gorchfygu natur feddw,

Tro di yn d’(l fel Sant Paul drwy frawdol hyfrydwch, 

Cwyd o furie’r annifyrrwch i gyrhaeddyd y gwir heddwch. 

2.

Ystyr ffordd y mab afradlon oedd gwedi maeddu gyda’r meddwon,

Pan warie ei arian bod y ddime dioddefodd arw asw eisie;

Ni chadd mo lenwi ei fol mewn diddos, o soeg y moch mawr och fu’r achos,

Ond at ei dad doeth i’r wlad, yn rhad cadd anrhydedd

A’i ddilladu er bod yn llwydedd, man gwir felus, mewn gorfoledd;

Deffro dithe ag ysbryd bywiol, galw’r Tad o’r wlad dragwyddol,

Cei ganddo wledd, gwin a medd nefoledd bur felus,

Ond gado’r cwrw, berw barus, sydd oer fagal, swydd ryfygus.

3.

Ni ddaw’r un march o’r ffos pan lyno nes dêl chwech neu saith i’w lusgo,

Ni ddaw un dyn o lwybre Satan nes iddo alw ar Grist ei hunan;

Pan oedd llong Peder gynt ar suddo fe alwe ar Grist, gwn(i ynte ei wrando,

Gostege yn siŵr donne’r dŵr a’r cwnnwr’ drycinog,

Galw dithe yn d’eisie ar Dwysog, sef Mab ein Llywydd hollalluog;

Gochel gwmni’r oferddynion, ni cheir fawr ddysg ymysg y meddwon,

Deffro a chwyd, gochel rwyd lle daliwyd rhai dylion,

Rhwyd y gwamal feddal foddion, rhuade anghynnes, rhwyd anghenion.

4.

O bob yslaf arferir heddiw gwaetha’ slaf yw slaf y cwrw,

Fe ollwng meddwyn Dduw yn ango’, tai a thir i fyned heibio;

Yn siŵr ni feder undyn meddw mo’i reoli ei hun mewn cwrw

Na gado i’r llall a fytho gall; on’d gwall a mawr golled

Na fedre ddynion wneud adduned a bod ag ofon beidio ag yfed?

Einioes fer a chalon afiach, llety llwm a drwg gyfeilliach,

Cael barn y wlad, digio’r Tad lle mae gwellhad uchel,

Gwrthod Crist fel brenin Babel, dyna un yfwr (i’n anifel.

5.

Duw pob meddw yw’r cwrw costus a’r tŷ tafarn ydyw’r eglwys

A’r wraig yw’r person, drwg eu pyrse, a’r chwart a’r peint yw’r ceraint gore;

Fe ad y meddwyn lawer diwrnod ei dir a’i dai a’i blant a’i briod

I fynd i’r llan, cael mwy na’i ran, dyna’i foddion pan feddwo,

Y call yn ff(l a’r ff(l yn ffaelio mewn diddanwch fynd oddiyno;

Gwae’r neb a yfo fwy na’i gyfraid, lladd ei gorff a drygu’r enaid,

Rhoi yn ei fol, cadw lol anfuddiol pan feddwo,

Hyn yw’r rheswm, pawb a arhoso mewn dallineb mae eu dull yno.

6.

Ond cyfod di trwy ffydd a gobaith, dod heibio oferedd, oeredd araith,

Mab o’r Aifft a’r brenin Pharo, fe holldiff Duw’r M(r Coch iti eto;

Dilyn lwybre’r hen Israelied, c(i’r rheini fanna pur wrth fyned

I Ganaan wlad, rhwydda’ rhad, yn enw’r Tad nefol,

Tro dy lwybre dithe a dethol ffordd o’r drygfyd mawrfyd marfol;

Edifarha fel Dafydd Frenin, gochel yfed byth mo’r cymin,

Gwna d’ore glas, ymro am ras, bydd was i’r Gogoned,

Cwyd, y dynan, cadw dy ened, mae drws trugaredd yn agored.

Ffynonellau

Nodiadau

brenin Babel … anifel (pennill 4):  Cosbodd Duw Nebuchodonosor, brenin Babilon, trwy ei droi yn anifail, a bu yn y cyflwr hwnnw am saith mlynedd, gw. Daniel 4.25, 5.21.

Duw pob meddw yw’r cwrw costus (pennill 5):  Delweddir y cwrw fel y gwneir yn y gyfres o benillion ‘Cyngor i’r Meddwyn’ a luniwyd gan y Ficer Prichard, gw. Nesta Lloyd gol., Cerddi’r Ficer, 32.169–72: Gwir dduw’r meddw ydyw Bachws, / Tafarn ’hwdlyd yw ei eglw’s; / Gwraig y tafarn yw ei ’ffeiriad, / Y pot a’r bib yw ei gyfnesiad.

Llsgr. LlGC 12869B, 23

Cerdd, neu gynghorion yn erbyn Medd dod; iw chanu ar King’s ffarwel, neu ymdawiad y Brenin.

1.

Deffro’r Cymro heb ruso’n brysur

gwrando ychydig ar Bechadur

My fi addewais dy gynghori wr di weniaeth er daioni

Dod weddi am ras gan Grist ei hunan

I orchfygu medd dod aflan

Mae’r ffordd ir Nef ganddo ef dod lef yn wylofus

Gochel dario’n bechadurus swydd yn ofer sy’n anafus

Gweddi ag Ympryd gwybydd heiddw sy’n gorchfygu natur feddw

Tro di yn d’ol fel sant Paul drwy frawdol hyfrydwch 

Cwyd o furiau’r anifyrwch i gyrheuddyd y gwir heddwch

2.

Ystur fordd y mab afradlon

Oedd gwedi maeddu gyda’r meddwn

pan warie ei arian bod y ddyme

Dioddefodd arw asw eisie

ni chadd mo lenwi ei fol mewn diddos

O soeg y moch mawr och fu’r achos

Ond at’i dad doeth’r wlad yn rhad cadd anrhydedd

ai ddilladu er bod yn llwydedd

Man gwir felus mewn gorfoledd

Deffro dithe ag ysbryd Bywiol

galw’r tad or wlad Tragwyddol

Cei ganddo wledd gwin a medd nefoledd bur felus

Ond gado’r Cwrw berw barus

Sydd oer fagl swydd ryfygus

3.

Ni ddaw’r un march or ffos pan lyno

nes dêl chwech neu saith iw lusgo

Ni ddaw un dyn o lwybreu Sattan

nes iddo alw ar Grist ei hunan

Pan oedd Llong Peder gunt ar suddo

Fe alwe ar Grist gwnae ynte ei wrando

Gosdege’n siwr done’r dwr ar cwnwr drycinog

Galw dithe yn deisie ar dwysog

Sef mab ein Llywydd hollalluog

Gochel gwmni’r ofer ddynion

Ni Cheir fawr ddusg’n musg y meddwon

Deffro a chwyd, gochel rwyd lle daliwyd rhai dylion

Rhwyd y gwamal feddal foddion

Rhuade anghynes rhwyd anghenion

4.

O bob y slaf arferir heddyw gwaetha y slaf iw y slaf y cwrw

Fe ollwng meddwyn Dduw yn ango Tai a thir i fyned heibio

Yn siwr ni feder undyn meddw

moi reoli ei hyn mewn cwrw

na gado ir llall a fytho gall ond gwall a mawr golled
na fedre ddynion wneud adduned a bod ag ofon beidio ag yfed

Einios fer a chalon afiach llettu llwn a drwg gyfeilliach

Cael barn y wlad digio’r Tad lle mae gwellhad uchel

Gwrthod Crist fel Brenin Babel

Dyna un yfwr ae’n anifel

5.

Duw pob meddw iw’r cwrw costys

Ar Ty tafarn ydyw’r Eglwys

Ar wraig iw’r person drwg ei pyrsau

Ar chawrt ar peint iw’r ceraint gorau

Fe aed y meddwyn lawer dwrnod

I dir ai Dai ai blant ai Briod

I fynd ’r llan cael mwy nai ran dyna i foddion pan feddwo

Y call yn ffol ar ffol yn ffaelio

Mewn diddanwch fynd oddiyno

gwae’r neb a yfo fwy nai gyfraid 

Lladd ei gorph a drygu’r Enaid

Rhoi yn i fol cadw lol anfuddiol pan feddywo

Hun iw rheswm pawb a rhoso

mewn Dallineb mae i dylle yno

6.

Ond cyfod di trwy ffydd a Gobaeth

Dod heibio oferedd oeredd areth

Mab or Aitht ar Brenin Phaaro

Fe holldiff Duw’r Mor coch itti etto

Dilin lwybrau’r hen Israelied

Cae rheini fanna pur wrth fyned

I Gaanan wlad rhwydd a rhad yn Enw’r Tad nefol

Tro dy lwybre dithe a dethol

Ffordd or drygfyd mowr fyd marfol

Edifarha fel Dafydd Frenin 

gochel yfed byth mor cimin

Gwna doreu glas ymro am ras bydd was ir gogoned

Cwyd y dynan cadw dy Ened

Mae drws Trugaredd yn agored.

Hugh Jones ai Cant

Y testun

Copїwyd y llsgr. tua 1787.
Ffynhonnell arall

Llsgr. CM 41, i, 161:  Copїwyd y llsgr. sy’n cynnwys wyth o faledi Huw Jones gan Rees Lloyd, Nant Irwen, oddeutu 1778. Gwelir y  dyddiad 27 Gorffennaf 1774 ar ddiwedd y faled.

